
Astelehenean, 2007ko azaroaren 12an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

ERAKUNDEEKIKO HARREMANAK ETA GOBERNUAREN ELEDUNA
Nafarroaren Eguna 07 ospatzeko ekitaldien programa onetsi da
Astelehenean, 2007ko azaroaren 12an.  Nafarroako Gobernuak Nafarroaren Eguna 2007 ospatzeko ekitaldien programa onetsi du gaur. Ekitaldiak azaroaren 26an hasi eta abenduaren 10ean bukatuko dira. Ohi denez, ekitaldi ofizialen egun nagusia abenduaren 3a izanen da, Xabierko Frantziskoren jaia, hain zuzen.
Gaur onetsi den ekitaldien egutegia ondoko hau da:

Azaroaren 26a, astelehena
-“Nafarroako Jauregiak ateak zabalik” programaren hasiera: herritarren bisitaldiak Nafarroako Gobernuaren egoitzara. Abenduaren 2ra arte.
-Suhiltzaileen simulakroa Altsasun

-Artista Gazteen “Topaketak 2007” programaren amaierako gala

Azaroaren 27a, asteartea

-Foruzaingoaren erakusketa Elizondo.
Azaroaren 28a, asteazkena

-Gazteriaren Sarien ematea Nafarroako Jauregiko Tronu Aretoan.

-“Eurek sortu, eurek esan” erakusketaren zabaltze ekitaldia Tafallan. Azaroaren 10era arte ikusgai izanen da.

-Zangozan haurrendako trafiko parkea eta bide segurtasuneko ikasgela.
Azaroaren 29a, osteguna

-Zangozan haurrendako trafiko parkea eta bide segurtasuneko ikasgela.

Azaroaren 30a, ostirala

-Omenaldia Nafarroari: Nafarroako Jauregiko Tronu Aretoan.
-“Nafarroaren Eguna” izeneko haurrendako parkearen inaugurazioa Tuteran. Parkea abenduaren 3a arte zabalik.

-“Nafarroako Foru Komunitate Saria” Nafarroako Jota Txapelketaren aurre-finala Tuteran.
Abenduaren 1a, larunbata

-Kirol Sarien ematea Nafarroako Gobernuko Tronu Aretoan.
-“Nafarroaren Eguna” Gazteendako Jaialdia Iruñean.

-“Nafarroako Foru Komunitate Saria” Nafarroako Jota Txapelketaren finala Tuteran.

-Cintruenigoko Musika Bandaren emanaldia Bartzelonan.

Abenduaren 2a, igandea

-“Nafarroako Eguna” Haurrendako Jaialdia Iruñean. “Los Lunis”

Abenduaren 3a, astelehena, Xabierko Frantziskoren jaia

-9.45: Xabierko Frantziskoren omenezko meza Xabierko Santutegian.
-11.30: Beste herrialdeetako elkarteen Jaialdi Folklorikoa. Iruñeko Gayarre Antzokia.

-12.00: Nafarroaren Eguneko Nafarroako Gobernuko Presidentearen harrera Foru Komunitateko agintari eta ordezkarientzat. Nafarroako Urrezko Dominaren ematea Espainiako Gurutze Gorria-Nafarroako Batzordeari. Kultura eta Turismo Departamentuko klaustro isabelinoa (Iruña).
-13.00: 70 kontzertu eskainiko dira aldi berean beste horrenbeste herritan eta beste horrenbeste abesbatzen eta musika banden eskutik. Kontzertu hauek Nafarroaren Ereserkiarekin hasiko dira eta gero bakoitzak haren programa berariazkoa eskainiko du.
16.30: “Nafarroako Eguna” Haurrendako Jaialdia Tuteran. “Los Lunis”.
19.00: Nafarroaren Eguna ospatzeko kontzertua Bruselan Aranguren Ibarreko Abesbatzaren eskutik. Europar Batasuneko agintariak, Estatuko ordezkariak eta eskualdeetako ordezkaritzako kideak gonbidatuta daude.

20.00: Nafarroaren Eguneko kontzertua Pedro Iturralde Quartet-en eskutik Iruñeko Baluarten (Hasieran Iruñeko Orfeoiaren eskolaniak Nafarroaren Ereserkia abestuko du). Iturraldek “Vianako Printzea” Kultur Saria jaso du aurten.

-Jardunaldian zehar: Nafarroan kokatutako Eskualdeetako Etxeen emanaldiak eta kalejirak Cintruenigon.

Abenduaren  7a, ostirala

-“Nafarroako Eguna” Haurrendako Jaialdia Lizarran. “Los Lunis”.

Abenduaren 10a, astelehena

-Pedro Iturralde Quartet taldearen kontzertua Madrilgo “Teatro Español” Antzokian. Madrilen bizi diren nafar agintariak, ospe handiko jendea eta herritarrentzat.
HERRI LAN, GARRAIO ETA KOMUNIKAZIO DEPARTAMENTUA

Gobernuak hitzarmena sinatu du Baztango Udalarekin, Arraiozko zeharbidea berritzeko

Astelehena, 2007ko azaroaren 12a. Nafarroako Gobernuak, gaurko bileran, Herri Lan, Garraio eta Komunikazio Departamentuaren eta Baztango Udalaren arteko lankidetza hitzarmena onartu du, Arraiozko zeharbideko sareak berritzeko eta zolaketa egiteko proiektuan jasotako lan guztiak egiteko. Izan ere, joan den maiatzaren 4an eta 5ean izandako euriteen eraginez kalte handiak jasan zituen Arraiozko zeharbideak. 

Lanen oinarrizko aurrekontua 1.253.976,30 eurokoa da. Herri Lan, Garraio eta Komunikazio Departamentuak 568.375 euroko ekarpena egingo du, lanak egiteko (512.207 euro) eta proiektua idatzi eta lanak zuzentzeko (56.167 euro).

Funtsean, zeharbideko zolaketa lanak egingo dira. Era berean, ur hornidura sarea, saneamendu sarea (hondakin urak eta euri ura), eta elektrizitate, telefonia, kale argiteria eta gas hodiak berrituko dira. 

Baztango Udalak joan den urriaren 22an adierazi zuen hitzarmen testuarekin ados dagoela. Lanak egiteko beharrezkoak diren ondasunak eta eskubideak Udalak eskuratuko ditu, eta horrekin lotutako gastuak bere gain hartuko ditu. Era berean, zerbitzuak lehengoratzeko gastuak ere bere bizkar hartuko ditu. Lanak egiteko kontratazioa ere Udalak egingo du. Azpiegitura berriaren tituluduna Baztango Udala izango da, eta zaintza eta mantentze lanak ere berak egin beharko ditu.

HEZKUNTZA DEPARTAMENTUA
“El Molino” eta “Isterria” Hezkuntza Bereziko Zentroetarako eskola garraioaren gastuak finantzatzeko dirulaguntzak onetsi dira
Astelehenean, 2007ko azaroaren 12an.  Nafarroako Gobernuak 29.268,24 euroko dirulaguntza emanen dio “El Molino” Hezkuntza Bereziko Zentro pribatu itunduko gurasoen elkarteari eta beste horrenbeste “Isterria” Hezkuntza Bereziko guraso elkarteari ikasleen eskola garraio gastuak finantzatzen laguntzeko 2008ko urtarriletik ekainera.
Jakina denez, hezkuntza bereziko zentroetan eskolatuak dauden ikasleek curriculum egokitzapen oso nabarmenak behar dituzte edo banako laguntza eta zainketa etengabeak, ohiko zentro batean jasotzen ahal ez dituztenak. Aipatu zentroetan curriculumak ondoko ziklo hauek garatzen ditu: Derrigorrezko Oinarrizko Hezkuntza (3 eta 16 urte bitarte), Lanbide Heziketa Berezia eta Helduarora Igarotzeko Programak (16 eta 21 urte bitarte).
LANDA GARAPENEKO ETA INGURUMENEKO DEPARTAMENTUA
Herrilur desafektazioak onetsi dira Baztan eta Lazagurrian
Astelehenean, 2007ko azaroaren 12an.  Nafarroako Gobernuak herrilur desafektazioak onetsi ditu Baztanen eta Lazagurrian. Baztanen 7.674 metro karratu desafektatu dira, Udalarenak, eta honi baimena ematen zaio aipatu lurra –“Iraperri” parajean dagoena- 11.516 metro karratu dituen beste lur batekin trukatzeko “Arantzola” eta Ezpeldi” parajeetan. Azken hauek Carmelo Irureta Iturralderenak dira eta trukaketaren helburua da aipatu jabeari  haren finka batekin muga egiten duten lur batzuk ematea, eta enklabe pribatuak kentzea bi herrilur eremu handietatik. 

Bestalde, baimena ematen zaio Lazagurriako Udalari 53.905 metro karratuko herrilurra desafektatzeko “Los Hocijuelos” parajean. Helburua da haren erabilpena “Prefabricados Lazagurría, S.L.” enpresari lagatzea, 30 urteko epeaz, kanon bat kobratuta. Epea luzagarria izanen da 20 urteko aldiez.

